
MAMLAKATIMIZDA TIZIMLI 
AHAMIYATGA MOLIK 

BANKLARNI ANIQLASH 
TARTIBI VA ULARNING 

BANK TIZIMI MOLIYAVIY 
BARQARORLIGIGA TA’SIRI 

Annotatsiya: Tizimli ahamiyatga molik banklar aktiv va passiv jihatdan bank tizimida yirik ulushga ega boʻlgani uchun, 
ularning muvaffaqiyati yoki muammosi butun moliyaviy tizimga ta'sir qiladi. Ular davlat, korporasiyalar, kichik banklar va 
jahon moliya bozorlari bilan juda kuchli moliyaviy aloqalarga ega. Shuningdek, ular mamlakat iqtisodiyotini kreditlashda, 
xalqaro va milliy toʻlov tizimlaridagi aksariyat hisob-kitoblar ular orqali amalga oshiriladi.

Maqolada Tizimli ahamiyatga molik banklar, ularni aniqlash mezonlari va koeffisientlarni hisoblash usullari, Oʻzbekiston 
bank tizimidagi oʻrni va moliyaviy barqarorlikni ta'minlashdagi ahamiyati tadqiq qilingan.

Kalit soʻzlar: bank tizimi, bank kapitali etarliligi, bank likvidliligi, kredit portfeli, bank omonatlari, bank aktiv va majburiyatlari.

Abstract: Since systemically important banks have a large share of the banking system in terms of assets and liabilities, 
their success or failure affects the entire financial system. They have very strong financial ties with the state, corporations, 
small banks, and global financial markets. They also provide credit to the country's economy, and most settlements in 
international and national payment systems are carried out through them. 

The article examines systemically important banks, the criteria for their identification and methods for calculating ratios, 
their role in the banking system of Uzbekistan, and their importance in ensuring financial stability.

Key words: banking system, bank capital adequacy, bank liquidity, loan portfolio, bank deposits, bank assets and liabilities.

Аннотация: Поскольку системно значимые банки занимают большую долю банковской системы с точки зрения 
активов и обязательств, их успех или неудача влияют на всю финансовую систему. У них очень прочные 
финансовые связи с государством, корпорациями, небольшими банками и мировыми финансовыми рынками. 
Они также кредитуют экономику страны, и через них осуществляется большинство расчетов в международных и 
национальных платежных системах.

В статье рассматриваются системно значимые банки, критерии их определения и методы расчета нормативов, их 
роль в банковской системе Узбекистана, а также значение в обеспечении финансовой стабильности.

Ключевые слова: банковская система, достаточность капитала банка, ликвидность банка, кредитный portfel, 
банковские депозиты, активы и обязательства банка.

K I R I S H
Tizimli ahamiyatga molik bank deb bank tizimining barqarorligi qaysi bankning faoliyatiga bogʻliq boʻlsa, 

oʻsha banklar hisoblanadi. Tizimli ahamiyatga molik bankning toʻlovga qobiliyatsizlik holatiga tushishi Oʻzbekiston 
Respublikasi bank tizimi barqarorligiga sezilarli darajada salbiy ta’sir koʻrsatadi.

“Oʻzbekiston – 2030” strategiyasiga muvofiq, banklarni xususiylashtirish va davlat ixtiyorida 3-4 ta bankni 
saqlab qolish, bank bozoriga kamida 4 ta yirik nufuzli chet el banklarini jalb qilish va banklarga xalqaro tan 

olingan minimal standart va talablarni joriy qilish orqali me’yorlar va nazorat bazalarini takomillashtirish vazifasi 
belgilangan. [1] 

Tizimli ahamiyatga molik banklar(TAMB)ga e’tibor va unga qoʻyilgan talablar jahon moliyaviy-iqtisodiy 
inqirozidan soʻng kuchaydi. Bu toifadagi banklar mamlakat yoki jahon moliyaviy tizimida juda muhim oʻrin 
tutadigan banklar boʻlib, ularda yuzaga keladigan muammolar (masalan, toʻlovga qobiliyatsizlik) butun moliyaviy 
tizimga, iqtisodiyotga jiddiy salbiy ta’sir koʻrsatishi mumkin. Shu jihatdan mazkur toifa muhim ahamiyat kasb 
etadi.

M A V Z U G A  O I D  A D A B I Y O T L A R  T A H L I L I
Tizimli ahamiyatga molik banklar (TAMB) boʻyicha xorijiy olimlar tomonidan olib borilgan ilmiy tadqiqotlar 

ushbu banklarning moliyaviy tizimdagi roli, xavflar va Bazel III talablarining ta’siri kabi masalalarni qamrab oladi.
Xorijlik tadqiqotchilar H.Alzoubi va Al-Hiyari ilmiy ishlarida tizimli ahamiyatga molik banklarga nisbatan 

davlat tomonidan koʻrsatiladigan imtiyozlar kichik banklar uchun raqobatda noqulaylik yaratishi ta’kidlangan. [2]
S.Mohanty va M.Sahoolarning tadqiqotida 2008 yilgi moliyaviy inqirozdan keyingi davrda global TAMBlarning 

bozordagi xavf profili tahlil qilingan. Natijalarga koʻra, TAMBlar xavfni kamaytirishga harakat qilgan boʻlsalar-da, 
ularning umumiy xavf darajasi inqirozdan oldingi davrga nisbatan yuqori boʻlib qolgan. [3]

F. Salim va K. Daly Indoneziya banklari misolida olib borilgan tadqiqotbda SRISK, CoVaR va MES kabi 
modellar orqali TAMBlarni aniqlash usullari tahlil qilingan. Natijalar SRISK modeli TAMBlarni baholashda eng 
barqaror natijalarni berishi va Bazel standartlari bilan mos kelishini koʻrsatgan. [4]

L.Violon, M.Giuzio va B.Craigning ilmiy izlanishlarida TAMBlar sifatida tan olingan banklarning biznes 
modellaridagi oʻzgarishlar tahlil qilingan. Natijalarga koʻra, TAMBlar balanslarini kengaytirishni cheklagan va 
bu ularning leveraj koeffisientini yaxshilagan. Biroq, ularning foizsiz daromadlari pasaygan va «too big to fail» 
muammosi hali ham saqlanib qolgan. [5]

Kenichi Ueda va Beatris Veder di Mauro tadqiqotlarida kredit reytinglari orqali hukumat qoʻllab-
quvvatlashining ta’sirini tahlil qilganlar. [6]

Mahalliy iqtisodchilardan M.Murtazaevaning fikriga koʻra, moliyaviy barqarorlik – bu bank faoliyatidagi 
toʻlov qobiliyati, likvidlik va kapital etarliligi orqali ta’minlanadi. [7]

A.Xojimatovning xulosasiga koʻra, bank tizimining moliyaviy barqarorligiga erishish uchun samarali ichki 
audit, korporativ boshqaruv va xavflarni boshqarish tizimi joriy etilishi shart. [8]

T A H L I L  V A  N A T I J A L A R 
Bankning tizimli ahamiyatga molikligini belgilashda uning toʻlovga qobiliyatsizlik holatiga tushishi 

Oʻzbekiston Respublikasi bank tizimi umumiy barqarorligiga salbiy ta’sirining salmogʻi hisobga olinadi. Tizimli 
ahamiyatga molik banklarni aniqlash bank tizimida tizimli tavakkalchiliklarni boshqarish maqsadida amalga 
oshiriladi. 

Tizimli ahamiyatga molik banklarni aniqlashda quyidagi mezonlar boʻyicha hisoblanadigan koʻrsatkichlardan 
foydalaniladi:

- bankning hajmi;
- bankning bank tizimi ishtirokchilari bilan oʻzaro bogʻliqligi;
- bankning qamrovi;
- bank operasiyalari murakkabligi.
Bankning hajmini tavsiflovchi koʻrsatkichga bank aktivlari va balansdan tashqari moddalari hajmining 

barcha banklar umumiy aktivlari va balansdan tashqari moddalari jami hajmidagi ulushi kiradi (K1). Bunda bank 
aktivlari va balansdan tashqari boʻlgan hisobvaraqlar moddalaridagi qoldiqlar yigʻindisi hisobga olinadi, ya’ni 
aktivlar, bankning kredit va lizing majburiyati boʻyicha majburiyatlari va savdoga oid moliyalashlar.

Bankning bank tizimi ishtirokchilari bilan oʻzaro bogʻliqligini tavsiflovchi koʻrsatkichlarga quyidagilar kiradi:
a) bankning Oʻzbekiston Respublikasi hududida joylashgan boshqa banklardagi aktivlari (kreditlar, 

depozitlar va boshqa aktivlar) hajmining barcha banklarning Oʻzbekiston Respublikasi hududida joylashgan 
boshqa banklardagi aktivlari jami hajmidagi ulushi (K2). Bankning Oʻzbekiston Respublikasi hududida 
joylashgan boshqa banklardagi aktivlari summasi hisob-kitobida quyidagi tegishli hisobvaraqlardagi qoldiqlar 
yigʻindisi yoki bir oylik oʻrtacha miqdor hisobga olinadi:

- boshqa banklar va moliyaviy tashkilotlardan olinishi lozim boʻlgan mablagʻlar;
- boshqa banklarga berilgan qisqa muddatli kreditlar;
- boshqa banklarga berilgan uzoq muddatli kreditlar;
- REPO bitimlari boʻyicha boshqa banklardan sotib olingan qimmatli qogʻozlar;
- boshqa banklarga berilgan lizing;

- boshqa banklardan olinishi lozim boʻlgan hisoblangan foizlar.
Bunda, qoldiqlar yigʻindisi bir oylik oʻrtacha miqdordan koʻp boʻlsa            2-koʻrsatkich hisob-kitoblariga 

qoldiqlar yigʻindisi, aks holda bir oylik oʻrtacha miqdor natijasi olinadi;
b) bankning Oʻzbekiston Respublikasi hududida joylashgan boshqa banklar oldidagi majburiyatlari 

(kreditlar, depozitlar va boshqa majburiyatlar) hajmining barcha banklarning Oʻzbekiston Respublikasi 
hududida joylashgan boshqa banklar oldidagi majburiyatlari jami hajmidagi ulushi (K3). Bankning Oʻzbekiston 
Respublikasi hududida joylashgan boshqa banklar oldidagi majburiyatlari summasi hisob-kitobida quyidagi 
tegishli hisobvaraqlardagi qoldiqlar yigʻindisi hisobga olinadi: 

- boshqa banklar va moliyaviy tashkilotlarga toʻlanishi lozim boʻlgan mablagʻlar;
- boshqa banklardan olingan qisqa muddatli kreditlar;
- boshqa banklarga toʻlanishi lozim boʻlgan uzoq muddatli kreditlar;
- boshqa banklar oldidagi lizing boʻyicha majburiyatlar;
- REPO bitimlari boʻyicha boshqa banklarga sotilgan qimmatli qogʻozlar;
- boshqa banklarga toʻlanishi lozim boʻlgan hisoblangan foizlar.
Bankning qamrovini tavsiflovchi koʻrsatkichlariga quyidagilar kiradi:
a) bank toʻlov va oʻtkazmalari hajmi va sonining Oʻzbekiston Respublikasi hududida joylashgan barcha 

banklar toʻlov va oʻtkazmalarining jami hajmi va sonidagi ulushi. 
Toʻlovlar va oʻtkazmalarning hajmi va soni hisob-kitobida real vaqt rejimida Yalpi hisob-kitoblar tizimi 

(RTGS) va Tezkor toʻlov tizimi (FPS) orqali oxirgi 12 oy ichida amalga oshirilgan amaliyotlar olinadi. Mazkur 
koʻrsatkich quyidagi formula yordamida hisoblanadi:

bunda:
Vj – j- bankning “RTGS” va “FPS” tizimlari orqali amalga oshirgan toʻlov va oʻtkazmalarining jami hajmi;
Nj – j- bankning “RTGS” va “FPS” tizimlari orqali amalga oshirgan toʻlov va oʻtkazmalarining jami soni;
b) bank tomonidan iqtisodiyot tarmoqlari kesimida ajratilgan kreditlarning barcha banklar tomonidan 

iqtisodiyot tarmoqlari kesimida ajratilgan kreditlar umumiy hajmidagi ulushi, bank tomonidan boshqa banklarga 
berilgan kreditlar bundan mustasno.

Bunda bank tomonidan quyidagi iqtisodiy tarmoqlar kesimida ajratilgan kreditlar hisobga olinadi:
- sanoat;
- qishloq xoʻjaligi;
- transport va aloqa;
- qurilish;
- savdo va umumiy ovqatlanish;
- moddiy-texnika ta’minoti va sotish;
- uy-joy kommunal xizmatlar;
- jismoniy shaxslar.
Ushbu koʻrsatkich quyidagi formula yordamida hisoblanadi:

bunda,
salmoqi – i-tarmoqqa ajratilgan kredit portfelining barcha tarmoqlarga ajratilgan kredit portfeli jami hajmidagi 

ulushi;
portfelˊij – j- bankning i-tarmoqqa ajratgan kredit portfeli hajmini tavsiflovchi [0; 1] standartlashtirilgan 

shkalaga oʻtkazilgan koʻrsatkich. Mazkur koʻrsatkich [0; 1] shkalasiga quyidagi formula orqali oʻtkazilishi lozim:

bunda,
portfelij – j- bankning i-tarmoqqa ajratgan kredit portfelining mazkur tarmoqqa ajratilgan jami kredit 

portfelidagi ulushi;
Min (portfeli)/Max (portfeli) – i- tarmoqqa ajratilgan jami kredit portfelining banklar kesimidagi portfelning 

minimal yoki maksimal qiymati;
v) bankdagi jismoniy shaxslar omonatlarining barcha banklardagi jismoniy shaxslar omonatlari (shu 

jumladan, Oʻzbekiston Respublikasi aksiyadorlik tijorat Xalq bankidagi shaxsiy jamgʻarib boriladigan pensiya 
hisobvaragʻidagi mablagʻlar) jami hajmidagi ulushi (K6).



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, may.  № 5-son.

https://yashil-iqtisodiyot-taraqqiyot.uz40

g) bankdagi yuridik shaxslar depozitlari hajmining barcha banklardagi yuridik shaxslar depozitlari (shu 
jumladan, banklarda depozitga joylashtirilgan davlat mablagʻlari) jami hajmidagi ulushi (K7). 

Bankdagi yuridik shaxslar (xususiy, davlat korxonalari, xoʻjalik sherikliklari va jamiyatlari, chet el kapitali 
ishtirokidagi tashkilotlar) depozitlari hajmi hisob-kitobida yuridik shaxslarning talab qilib olinguncha saqlanadigan 
depozitlar, jamgʻarma depozitlar, muddatli depozitlar, va mijozlarning boshqa depozitlari hisobvaraqlaridagi 
mablagʻlari yigʻindisi hisobga olinadi;

d) bankning moliyaviy xizmatlari (kredit va depozitlar) hajmi hamda xizmat koʻrsatish nuqtalari (filiallar, 
minibanklar, bank xizmat koʻrsatish ofislari, bankomatlar, bankdan tashqaridagi chakana kassalar) sonini 
ifodalovchi koʻrsatkich (8-koʻrsatkich).

K8ni hisoblashda hududlar (Toshkent shahri bundan mustasno) kesimida bankning moliyaviy xizmatlari 
hajmi hamda xizmat koʻrsatish nuqtalarining standartlashtirilgan shkalaga oʻtkazilgan qiymatlarining respublika 
boʻyicha oʻrtachalashtirilgan indeksi aniqlanadi. 

Bankning standartlashtirilgan shkalaga oʻtkazilgan qiymatlarining respublika boʻyicha oʻrtachalashtirilgan 
indeksi () quyidagi formula orqali hisoblanadi:

bunda,
Xjk – j- bankning k- hududda mos ravishda kreditlari hajmi (Кjk), depozitlar hajmi (Дjk), filiallar soni (Фjk), bank 

xizmatlari ofislari soni (БХОjk), bankomatlar soni (Бjk) yoki chakana kassalari soni (Чjk);
Min(Xk)/Max (Xk) – k- hududda mos ravishda kreditlar hajmi (Кk), depozitlar hajmi (Дk), filiallar soni (Фk), 

bank xizmatlari ofislari soni (БХОk), bankomatlar soni (Бk) yoki chakana kassalari soni (Чk) ning minimal yoki 
maksimal qiymati;

m – hududlar soni.
8- koʻrsatkich quyidagi formula yordamida hisoblanadi:

Bank operasiyalari murakkabligini tavsiflovchi koʻrsatkichga bankning transchegaraviy (xalqaro) 
majburiyatlari summasining Oʻzbekiston Respublikasidagi barcha banklar transchegaraviy (xalqaro) 
majburiyatlari umumiy summasidagi ulushi kiradi (K9).

Mazkur koʻrsatkichni hisoblashda jalb qilingan kredit liniyalari, chiqarilgan qimmatli qogʻozlar va bankning 
subordinar qarzi hisobga olinadi.

Barcha koʻrsatkichlar hisob-kitoblarida hisobot davri yakunidagi koʻrsatkichlar olinadi, 4-koʻrsatkich hisob-
kitobi bundan mustasno. 

4-koʻrsatkich hisob-kitobida oxirgi 12 oy ichida amalga oshirilgan toʻlovlar soni va miqdori olinadi. 
Banklarning tizimli ahamiyatga molik ekanligini aniqlashda barcha koʻrsatkichlar (K5 va K8 koʻrsatkichlar 

bundan mustasno) quyidagi formula yordamida standartlashtirilib, [0; 1] shkalasiga oʻtkaziladi:

bunda:
К' – i- sonli K-koʻrsatkichning standartlashtirilgan qiymati;
Кij - j- bankning Кi- koʻrsatkichi haqiqiy qiymati;
Min(Кi) /Max (Кi) – jami banklar boʻyicha Кi- koʻrsatkichning minimal yoki maksimal qiymati.
Koʻrsatkichlarning umumlashtirilgan natijasi (UN) quyidagi formula orqali hisoblanadi:

bunda,
К' – i- sonli K-koʻrsatkichning standartlashtirilgan qiymati;
ВОi – i- sonli K-koʻrsatkichining umumlashtirilgan koʻrsatkichdagi vazn omili. 
Koʻrsatkichning vazn omili quyidagicha aniqlanadi:

1- jadval. Koʻrsatkichning vazn omili 1

Mezon T./r. Koʻrsatkichning qisqa mazmuni Vazn 
omili

Umumlashtirilgan 
vazn omili

Hajm 1 Aktivlar va balansdan tashqari majburiyatlar 30% 30%

Oʻzaro 
bogʻliqlik

2 Boshqa banklarda joylashtirilgan aktivlar 8%
23%

3 Boshqa banklar oldidagi majburiyatlar 15%

Qamrov

4 Mahalliy toʻlovlar va oʻtkazmalar 4%

37%
5 Iqtisodiyot tarmoqlari kesimida kredit portfeli 4%
6 Jismoniy shaxslarning omonatlari 15%
7 Yuridik shaxslarning omonatlari 7%
8 Bankning xizmat koʻrsatish nuqtalari 7%

Murakkablik 9 Transchegaraviy majburiyatlar 10% 10%

Agar bankning umumlashtirilgan natijasi barcha banklarning oʻrtacha umumlashtirilgan natijasi hamda bitta 
standart chetlanish (oʻrtacha kvadratik tafovut - standard deviation) yigʻindisidan yuqori boʻlsa, mazkur bank 
chorak yakuni boʻyicha tizimli ahamiyatga molik deb topiladi.

Lisenziyalash va ruxsat berish tartiboti, Toʻlov tizimlari hamda tegishli manfaatdor boshqa departamentlar 
Kredit tashkilotlari prudensial nazorati departamentiga har chorakda hisob-kitoblarni amalga oshirish uchun 
kerakli ma’lumotlarni taqdim etib boradi.

Kredit tashkilotlari prudensial nazorati departamenti keyingi yil uchun banklarning tizimli ahamiyatga 
molikligini belgilash uchun oxirgi ketma-ket toʻrt chorak yakuni boʻyicha hisob-kitob natijalarini hisobot yilining 
1 noyabriga qadar Markaziy bankning Bank nazorati qoʻmitasi muhokamasiga kiritadi. Markaziy bankning 
Bank nazorati qoʻmitasi tomonidan oxirgi ketma-ket toʻrtta chorakning uchta choragi va/yoki soʻnggi ikki chorak 
natijalari boʻyicha tizimli ahamiyatga molik deb topilgan bank keyingi yil uchun tizimli ahamiyatga molik bank 
deb belgilanadi. Bankning tizimli ahamiyatga molikligini belgilashda Markaziy bankning Bank nazorati qoʻmitasi 
asoslantirilgan mulohazadan ham foydalanishi mumkin.

Bunda, bank tizimli ahamiyatga molik deb hisoblanishi uchun quyidagi mezonlarning kamida bittasiga 
muvofiq boʻlishi lozim:

oxirgi ketma-ket toʻrt chorakning birida yoki ikkitasida tizimli ahamiyatga molik deb topilgan boʻlsa;
hisobot yilining 1-oktyabr holatiga bankning umumlashtirilgan natijasi aniqlangan yigʻindidan kichik boʻlsa, 

lekin barcha banklarning oʻrtacha umumlashtirilgan koʻrsatkichidan yuqori boʻlsa;
hisobot yilining 1-oktyabr holatiga bankning kamida bitta koʻrsatkichi mazkur koʻrsatkichning barcha banklar 

boʻyicha oʻrtacha qiymati va bitta standart chetlanish yigʻindisidan yuqori boʻlsa.

2- jadval. Tizimli ahamiyatga molik banklarning kapital etarliligi koʻrsatkichlari toʻgʻrisida ma’lumot, 01.01.2025 
yil holatiga foizda.

T./r. Bank nomi Jami kapital etarliligi 
min 13%

1-darajali 
kapital 

etarliligi 
 min 10%

1- darajali 
asosiy kapital 
etarliligi min 

8%

Leveraj 
 min 6%

Банк тизими бўйича Bank tizimi boʻyicha Bank tizimi 
boʻyicha 14,22 12,70

1 TIF Milliy banki TIF Milliy banki 17,08 17,08 12,34
2 Oʻzsanoatqurilishbank Oʻzsanoatqurilishbank 10,63 10,62 9,09
3 Agrobank Agrobank 13,01 13,01 13,53
4 Xalq banki Xalq banki 18,01 18,01 15,25
5 Asakabank Asakabank 14,22 14,22 12,17
6 Ipoteka-bank Ipoteka-bank 14,56 14,54 13,63
7. Kapitalbank Kapitalbank 11,18 11,18 10,45

Mazkur guruh kapital etarliligini tahlil qiladigan boʻlsak, jami kapital etarliligi barcha tizimli ahamiyatga molik 
banklarda oʻrnatilgan me’yordan ortiqni tashkil etadi. Xususan, TIF Milliy bankda 19,49 foiz bilan eng yuqori, 

1	  https://cbu.uz/upload/medialibrary/cf4/b9xbko55gd3i2rbgdtcjfxsk803gib6d/D_SIB_Methodology_Uz.pdf

Agrobank esa 14,20 foiz bilan eng past natijani qayd etgan. Bu koʻrsatkichning Markaziy bank tomonidan 
oʻrnatilgan darajasi  minimal 13 foizni tashkil etishi lozim.

1-darajali kapital etarliligi koʻrsatkichning minimal darajasi 10 foiz etib belgilangan boʻlib, bank tizimi 
boʻyicha jamiga nisbatan keskin oʻzgarishlarni qayd etmaydi. Mazkur koʻrsatkich jami kapital kapital etarliligiga 
mos ravishda boʻlib, 10-18 foizni tashkil etgan. Buning asosiy sababi esa bankning umumiy kapitali tarkibida 1 
darajali kapitalning ulushi yuqori ekanligidir.

1-darajali asosiy kapital etarliligi koʻrsatkichining minimal darajasi 8 foizni tashkil etishi lozim. Bu koʻrsatkich 
barcha banklarda ortigʻi bilan bajarilgan boʻlib, bank tizimi boʻyicha 14,22 foiz, xususan, TIF Milliy bankida 17,08 
foiz, Xalq bankida 18,01 foizni tashkil etgan. 

Yana bir bank kapitali bilan bogʻliq moliyaviy koʻrsatkich bu leveraj koeffisientidir. Bu koʻrsatkich bank 
aktivlarining bank kapitali bilan ta’minlanganlik darajasini aks ettiradi. Oʻzbekiston Respublikasi Markaziy 
bankning tegishli me’yoriy-huquqiy hujjatlariga asosan uning minimal darajasi 6 foizni tashkil etishi lozim. Tizim 
uchun muhim banklar guruhiga kiruvchi barcha banklarda mazkur normativ ortigʻi bilan bajarilgan. Jumladan, 
Xalq bankida 15,25 foizni tashkil etgan.

Xulosa qilish mumkin, bank kapitalining barqaror boʻlishi, uning miqdori banklarning moliyaviy barqarorligini 
oshirishga xizmat qiladi, koʻzda tutilmagan va toʻsatdan paydo boʻladigan holatlarda zarar koʻrish darajasini 
pasaytiradi.

3- jadval. Tizimli ahamiyatga molik banklarning likvidlilik koʻrsatkichlari toʻgʻrisida ma’lumot, 01.01.2025 yil 
holatiga foizda.

T./r. Bank nomi
Yuqori likvidli 
aktivlarning 

jami aktivlardagi 
ulushi

Yuqori likvidli 
aktivlarning 

qisqa muddatli 
majburiyatlarga 

nisbati

Likvidlilikni 
qoplash 
me’yori 

koeffisienti
min 100%

Sof barqaror 
moliyalashtirish 

me’yori
min 100%

Банк тизими бўйича Bank tizimi 
boʻyicha 40,0 193,8 115,3

1 TIF Milliy banki 14,1 35,6 137,7 109,8

2 Oʻzsanoatqurilishbank 11,3 28,5 148,4 113,1

3 Agrobank 16,9 28,8 195,8 112,9

4 Xalq banki 22,7 83,1 208,6 137,8

5 Asakabank 13,3 29,1 163,5 104,0

6 Ipoteka-bank 17,5 38,0 444,1 114,1

7 Kapitalbank 26,0 52,2 175,4 116,2

Tizimli ahamiyatga molik banklarning likvidlilik koʻrsatkichlarini tahlil qiladigan boʻlsak, yuqori likvidli 
aktivlarning jami aktivlarga nisbati mazkur guruhda 11-22 foiz atrofida boʻlsa, yuqori likvidli aktivlarning qisqa 
muddatli majburiyatlarga nisbati esa 28-52 foiz atrofida boʻlgan.

Oʻzbekiston Respublikasi Markaziy banki Boshqaruvining “Tijorat banklarining likvidliligini boshqarishga 
qoʻyiladigan talablar toʻgʻrisida”gi nizomga asosan Likvidlilikni qoplash me’yori koeffisienti va Sof barqaror 
moliyalashtirish me’yori koʻrsatkichlarining talab etilgan minimal darajasi 100 foizni tashkil etishi lozim. Mazkur 
koʻrsatkichlar barcha tahlil qilinayotgan banklarda toʻliq bajarilgan.

Banklarda likvidlilikni yuqori boʻlishi bank oʻz majburiyatlarini bajara olish imkoniyatini ifodalaydi.

X U L O S A  V A  T A K L I F L A R .
Tadqiqot jarayonida raqamli iqtisodiyot sharoitida moliyaviy barqarorligining joriy holati boʻyicha quyidagi 

xulosalar shakllantirildi:
Tizimli ahamiyatga molik banklarni aniqlash mezoni sifatida bankning hajmi, bankning bank tizimi 

ishtirokchilari bilan oʻzaro bogʻliqligi, bankning qamrovi va bank operasiyalari murakkabligi boʻyicha 
hisoblanadigan koʻrsatkichlardan foydalaniladi;

har bir chorak yakunida banklarning tizimli ahamiyatga molikligi boʻyicha hisob-kitoblar amalga oshiriladi. 
Bankning umumlashtirilgan natijasi barcha banklarning oʻrtacha umumlashtirilgan natijasi hamda bitta standart 
chetlanish (oʻrtacha kvadratik tafovut – standard deviation) yigʻindisidan yuqori boʻlsa, mazkur bank chorak 
yakuni boʻyicha tizimli ahamiyatga molik deb topiladi;

mamlakat bank tizimi, xususan, tizimli ahamiyatga molik banklarning barchasida bank kapitali bilan bogʻliq 
me’yorlar toʻliq bajarilgan va bu ma’lum doiradagi risklarni oldini olish imkonini beradi;

Hisob-kitob natijalariga koʻra, bankning tizimli ahamiyatga molik deb hisoblanishi uchun quyidagi 
mezonlarning kamida bittasiga muvofiq boʻlishi lozim: 

oxirgi ketma-ket toʻrtta chorakning uchta choragi natijalari boʻyicha tizimli ahamiyatga molik deb topilishi; 
soʻnggi ikki chorak natijalari boʻyicha tizimli ahamiyatga molik deb topilishi;
2025 yil boshiga TAMBda jami kapital etarliligi 14-19 foiz atrofida boʻlib, me’yordan ortiqni tashkil etadi. 

Yuqori likvidli aktivlarning jami aktivlarga nisbati mazkur guruhda 11-22 foiz atrofida boʻlsa, yuqori likvidli 
aktivlarning qisqa muddatli majburiyatlarga nisbati esa 28-52 foiz atrofida boʻlgan;

